
KUN TARTIBI:

1. Nodavlat notijorat tashkilotlariga davlat ijtimoiy buyurtmasini berish
to‘g‘risida.

Yig‘ilishni Jamoatchilik kengashi raisining o‘rinbosari Sh.Suyunov kirish
so‘zi bilan ochdi.

O‘zbekiston Respublikasi Prezidentining 2024-yil 26-avgustda qabul
qilingan “Fugqarolik jamiyati institutlarini davlat tomonidan qo‘llab-quvvatlash
tizimini yanada takomillashtirish chora-tadbirlari to‘g‘risida”gi PF-124-sonli
Farmoni 7-bandida “har yili vazirlik va idoralar fuqarolik jamiyati institutlariga
budjetdan tashqari mablag‘lari hisobidan ijtimoiy buyurtma berish bo‘yicha
tanlovlar tashkil etishi, bunda tanlovlar ustuvor ravishda inson huquglarini himoya
qilish, korrupsiyaga murosasiz muhitni shakllantirish hamda ta’lim, tibbiyot,
ekologiya, qurilish, transport, kommunal xo‘jaligi, bandlik, ijtimoiy xizmatlar
ko‘rsatish va boshqa sohalarning eng dolzarb muammolari yechimiga qaratilishi”
belgilangan.

Shu bilan birga, Farmonning ushbu bandida keltirilishicha, “fuqarolik
jamiyati institutlariga tegishli soha va tarmogqlarda mavjud muammolarning
ta’sirchan yechimini nazarda tutuvchi tashabbusli loyihalarni amalga oshirish
uchun davlat ijtimoiy buyurtmasini olish to‘g‘risida manfaatdor davlat



organiga taklif kiritish huquqi beriladi. Bunda tashabbusli loyiha belgilangan
tartibga muvofiq davlat organi huzuridagi jamoatchilik kengashi tomonidan
ijobiy baholangan taqdirda, uning tashabbuskoriga davlat organining
budjetdan tashqari mablag‘lari hisobidan bazaviy hisoblash miqdorining
ming baravarigacha miqdorda to‘g‘ridan-to‘g‘ri shartnoma tuzish yo‘li bilan
ijtimoiy buyurtma berilishi mumkin”.

Farmonning ushbu bandi bo‘yicha topshiriq Jjro intizomi idoralararo hujjat
aylanish tizimiga kiritilgan bo‘lib, har olti oyda Vazirlik bajarilgan ishlar hagida
ma’lumot taqdim etishi lozim.

Vazirlikka 2026-yilda davlat ijtimoiy buyurtmasini olishni so‘rab 2 ta NNT
murojaat qilgan.

Xususan, “Madad” muassasa shaklidagi nodavlat notijorat tashkiloti
2026-yil 28-yanvardagi 01/48-sonli xat bilan murojaat qilgan. Xatga ushbu
NNTning suv xo‘jaligi sohasida aholining huquqiy savodxonligi va huqugiy
bilimlarini oshirish bo‘yicha tashabbusli loyihani amalga oshirish uchun davlat
ijtimoiy buyurtmasini olish to‘g‘risidagi loyiha taklifi, davlat ro‘yxatidan o‘tganlik
hagidagi guvohnoma nusxasi, ustav nusxasi, qarzdorlik mavjud emasligi haqgidagi
ma’lumotnoma ilova qilingan.

Loyiha aholining suv xo‘jaligi sohasidagi huquqiy bilim va amaliy
ko‘nikmalarini oshirishga qaratilgan kompleks chora-tadbirlarni oz ichiga olgan.
Uni amalga oshirish jarayonida aholi bilan bevosita muloqot shaklidagi seminar-
treninglar, davra suhbatlari va ochiq mulogotlar o‘tkazilishi, huquqiy qo‘llanmalar,
bukletlar va infografik materiallar ishlab chiqilishi ko‘da tutilgan. Ijtimoiy
tarmoglar va mahalliy OAV orqali suv xo‘jaligi sohasiga oid huquqiy mavzularda
magqolalar, chigishlar va videoroliklar joylashtirilishi aytib o‘tilgan.

Loyiha budjeti kelishuv asosida alohida smetada taqdim etilishi va unda
loyihani amalga oshirish uchun zarur bo‘lgan barcha xarajatlar (mutaxassislar
gonorarlari, o*quv materiallari, tashkiliy xarajatlar, transport, aloga va boshqalar)
aks ettirilishi ta’kidlangan. Jalb gilinadigan mablag'lar miqdori keltirilmagan
(kelishuv asosida bo‘lishi ko‘rsatilgan).

Shuningdek, “Yuksalish” harakati ham 2026-yil 3-fevraldagi 75/26-son xat
bilan murojaat qilgan. Xatga loyiha konsepsiyasi va budjeti ilova gilingan.

“Yuksalish” harakati suv xo‘jaligi sohasidagi keng ko‘lamli transformatsiya
jarayonlarini, tizimning zamonaviy va tejamkor sohaga aylanayotganini hamda
resurslar boshqaruvidagi shaffoflikni aks ettiruvchi “Yangi O‘zbekistonda suv
xo'jaligi transformatsiyasi” nomli taqdimot videoroligini tayyorlash, shu orqali
jamiyat va biznes vakillarini suvga ehtiyotkorona munosabatda bo‘lishga safarbar
etishni nazarda tutuvchi tashabbusli loyihani taklif etmoqda.

Loyiha konsepsiyasida videorolik “Yuksalish” harakatining rasmiy
kanallarida, bosh axborot kanali — “O‘zbekiston 24” hamda hududiy telekanallarda
efirga uzatilishi ko‘rsatilgan.



Rejalashtirilgan media-kampaniya natijasida 2 milliondan ortiq aholi gamrab
olinishi ko‘zda tutilgan. Loyiha budjetida uni 1,5 oyda bajarilishi ko‘rsatilgan.

“Yangi O‘zbekistonda suv xofjaligi transformatsiyasi” nomli taqdimot
videoroligini tayyorlashga ketadigan xarajatlar jami 88 million 952 ming 819,2
so‘mni tashkil etishi ta’kidlangan.

Yig‘ilishda Suv xojaligi obyektlarini ekspluatatsiya qilish agentligi matbuot
kotibi, Jamoatchilik kengashi kotibi U. Mamarasulov so‘zga chiqib, mutaxassis
sifatida videorolik yuzasidan fikrlarini bildirdi.

Uning ta’kidlashicha, “Madad” NNT ijtimoiy tarmoqlar va mahalliy
ommaviy axborot vositalari orqali suv xo° jaligi sohasiga oid huquqiy mavzularda
magqolalar, chiqishlar va videoroliklar joylashtirilishi ma’lum qilgan va mablag*
miqdori kelishuv asosida bo‘lishini aytib o‘tgan.

“Yuksalish” harakati esa aniq hisob-kitobli tashabbusni ilgari surayapti.
“Yangi O‘zbekistonda suv xo‘jaligi transformatsiyasi” nomli tagdimot
videoroligini tayyorlash xarajatlari, uni efirga berish kanallari aniq ko‘rsatilayapti.
Shu bilan birga, videorolik 3 ta tilda tayyorlanishi xarajatlar smetasida aks etgan.

Yig‘ilishda Kengash a’zolari T.Doliyev, J. To‘xtayev, D.Ulug‘murodovlar
so‘zga chiqib, o‘z takliflarini bildirdilar.

Yig‘ilish qaror qildi:

1. “Yuksalish” harakatining Suv xo‘jaligi vazirligidan davlat ijtimoiy
buyurtmasini  olish  bo‘yicha “Yangi O‘zbekistonda suv xo‘jaligi
transformatsiyasi” nomli tagdimot videoroligini tayyorlash  bo‘yicha
tashabbusli loyihasi ijobiy baholansin.

Ushbu harakat bilan suvdan foydalanish madaniyatini yuksaltirish, sohada
korrupsiyaga qgarshi kurashish, shaffoflik va ochiqlikni kuchaytirishga qaratilgan
ma ‘naviy-ma rifiy tadbirlarni birgalikda amalga oshirish kelishib olinsin.

2. Loyihani amalga oshirish uchun Vazirlikning suv xo*jaligini rivojlantirish
jamg‘armasi hisobidan 88 million 952 ming 819,2 so‘m mablag® ajratish
ma’qullansin va shuncha miqdordagi mablag‘ni nazarda tutuvchi to‘g‘ridan to‘g‘ri
shartnomani tuzish haqida Vazirlikka taklif kiritilsin.

3. Mazkur yig‘ilish qarorining ijrosini nazorat qilishni o‘z zimmamda
qoldiraman.

Yig‘ilish bayonnomasini

Kengash kotibi / U.Mamarasulov



